
SPECIFIKIMET TEKNIKE 

 

Rrjeti i furnizimit me ujë dhë kanalizimeve që menaxhohet nga Ujësjellës Kanalizime Tiranë ka 

filluar të ndërtohet rreth viteve1960 , është i tipit miks dhe karakterizohet nga avantazhe dhe 

disavantazhe të ndryshme. Burimet e furnizimit me uje kanë kapacitete prodhimi të ndryshëm nga 

njëri-tjetri duke shkaktuar edhe një shpërndarje të çrregullt hidraulike në gjithë qytetin. Sot qyteti 

i Tiranës, ka një regjim furnizimi me ujë me orare të ndryshme në varësi të kapaciteteve prodhuese 

të burimeve të furnizimit me ujë.  

 

Problematikat kryesore të rrjetit që ndikojnë në mosfunksionimin e rrjetit dhe dërgimin e një 

shërbimi cilësor tek konsumatori, lidhen me humbjet e mëdha tekniko- adiminstrative, mungesën 

e furnizimit me ujë 24 orë me presion të mjaftueshëm,  mungesën e njohurive të azhornuara dhe 

detajuara mbi rrjetin si dhe automatizimi dhe inovacionet në drejtim të përmirësimit të 

performancës teknike të shoqërisë.   

 

Në mënyrë të zgjeruar këto problematikat kryesore vijojnë si më poshtë: 

 

- Rrjeti i ujesjellesit i është nënshtruar rikonstruksioneve të pjesshme, kryesisht në  zonat me 

ndërtime të vjetra, ku në rrjetin e shpërndarës të ujësjellësit nuk ka patur ndërhyrje. Ky rrjet 

i vjetër bëhet objekt difektesh, humbjesh, mjaft problematike për një furnizim normal. 

- Zona te ndryshme te qytetit, kane si burim furnizimi me uje puset arteziane ku permes 

stacioneve te pompimit furnizohet rrjeti shperndares, ose akumulohet ne depo. Ne Tirane 

keto stacione jane tashme disa vjecare dhe vitet e fundit kane shfaqur renie te 

konsiderueshme te vlerave te prurjes per arsye klimaterike, gjeologjike, si pasoje e 

shfrytezimit tej mase te shtreses ujembajtese nga subjekte private. 

- Ndërhyrjet e paligjshme në rrjet, përvec efekteve negative në bilancet ekonomike të 

shoqërisë ndikojnë drejtpërdrejt edhe në bilancin hidrik në nyjet e rrjetit, por kryesisht edhe 

ndaj depove akumuluese. Tubacionet e transmetimit bëjnë te mundur transmetimin e 

volumeve te caktuara te ujit kanë për qellim përcjelljen e volumeve të caktuara të ujit 

permes nje prurjeje konstante pergjate 24 oreve. Është e kuptueshme pra se ndërhyrjet 

abuzive përgjatë tubacioneve me vlera të perllogaritura deri ne disa qindra litra ne sekonde, 

do te alterojne volume te ujit drejt nyjeve perfundimtare dhe per rrjedhoje nje mungese te 

furnizimit me uje. Mosfunksionimi I rrjetit sipas skemes se projektuar sjell ne kete menyre 

nderprerje permes manovrave te sherbimit te furnizimit. 

- Problematikat e rrjetit të Ujëjsjellësit në zonat e ndryshme të Njësive Administrative të 

Tiranës, përgjithësisht janë të ngjashme me ato të qytetit. Në mënyre specifike disa fshatra 

për arsye të largësisë, relievit të vështirë, por dhe numrit të ulët të banorëve rezidentë, kanë 

probleme të theksuara të furnizimit me ujë. Rrjeti i Ujësjellësit në fshat paraqitet mjaft i 

amortizuar me humbjet teknike të konsiderueshme. Përgjithësisht skemat janë të thjeshta, 



por në disa zona të caktuara janë të domosdoshme rikonstruksione të tubacioneve të 

transmetimit, depove akumuluese. 

- Rrjeti i Ujësjellësit të qytetit të Tiranës nuk disponon një rrjet monitorimi telekontrolli, ku 

përmes informacioneve në kohë reale të vlerave të presionit në rrjet mund të gjykohet edhe 

për ndërhyrjet me qellim përmisimin e furnizimit me ujë. 

- Ndërhyrjet në rrjetin e ujësjellësit janë realizuar në kushte emergjente, realizuar nje 

modelim kompleks të rrjetit, duke sjelle në ketë menyrë një skemë hidraulike të 

pabalancuar  në parametrat kryesore të prurjes dhe presionit. 

- Depot e qytetit të Tiranës, janë përgjithësisht në gjendje të mirë, por duhen përmendur 

problematikat e shfaqura në veprat e marrjes. Në disa prej tyre ka  probleme me 

hidroizolimin. 

- Një problem mjaft i mprehte është edhe cilësia e ujit të pijshëm. Uji i prodhuar i nënshtrohet 

analizave kimiko-biologjike në menyre të përditshme, si nga specialistet e laboratorit të 

Ujësjellësit, por gjithashtu analizat realizohen edhe nga Inspektoriati I Shëndetit Publik, 

Ujësjellësi I Tiranës, disponon laboratore të certifikuara për kryerjen e analizave kimiko-

bakterologjike.  

 

Megjithatë, për arsye të një infrastrukture të pa sistemuar nëntokësore, uji i pijshëm te konsumatori 

përfundon me një cilësi jo të mirë. Kjo për arsye edhe të përdorimit të depozitave private inoksi, 

të cilat nuk i nënshtrohen pastrimit për një periudhë të konsiderueshme, duke përbërë një rrezik 

potencial higjeno-sanitar. 

 

Ndryshe nga rrjeti i ujësjellësit i cili ka qenë gjithmonë mjaft dinamik e në zgjerim e sipër, për 

arsye edhe të zhvillimit të pa kontrrolluar urban, rrjeti i kanalizimeve nuk ka njohur investime të 

konsiderueshme. Zhvillimi i qytetit, ndryshimi i cilësisë së jetesës përmes rritjes së aktiviteteve 

prodhuese si dhe rritja sasiore e shkarkimeve të ujrave të ndotura ka sjellë një përkeqësim të 

situatës higjeno-sanitare të qytetit.. Rrjeti i kanalizimeve, është realizuar përgjithësisht i 

pamenduar, i paplanifikuar me zhvillimin urban dhe më tepër ka qënë zgjidhje individuale sipas 

nevojave të konsumatorëve të një zone të caktuar pa marrë parasysh asnjë normë projektimi ose 

kushte teknike gjate zbatimit.  

 

Përsa i përket rrjetit të Kanalizimeve të Njësivë Administrative (Ish-Komunave), gjëndja varion 

sipas zonave. Në përgjithësi zona e zhvillimit urban kanë njohur edhe një përmirësim të 

infrastrukturës së rrjetit të Kanalizimeve dhe kushteve higjeno-sanitare. Problem mbetet mjedisi 

pritës ku ujrat e ndotura shkarkohen pa asnjë lloj trajtimi. Në zonat e ish-Komunave nuk është 

investuar në rrjetin e Kanalizimeve ndaj shkarkimet realizohen në mënyrë individuale në mjedis 

duke sjellë në këtë mënyrë një përkeqësim higjeno-sanitar të ujërave pritëse. 

 

 


